
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
certe, Yvo> A ) शुङ्ग-भिलन । " NO6
জ্যোতির্ম্ময়, কেশজাল ও শ্মশ্র রাজি কুন্দধবল, পরিধানে শ্বেত-বস্ত্র, অঙ্গে বিশদ উত্তরীয়, উন্নত কপাল চন্দনচচ্চিত। সমবেত পুরোহিতগণমধ্যে তঁহাকে বহুশৃঙ্গ গিরির সর্বোচ্চ শিখরবৎ প্রতীয়মান হইতে লাগিল । জরাস্পর্শের্তাহার কেশ ও শ্মশ্র শুভ্র বর্ণ ধারণ করিয়াছে ; কিন্তু সেই সুগঠিত, বিশাল দেহে বিকৃতির চিহ্নমাত্র লক্ষিত হয় না ; বরং মুখশ্রী গাম্ভীর্য্যে সুন্দরতর হইয়া উঠিয়াছে। বয়লের আধিক্যে কেবল চঞ্চল সৌন্দর্য্যের লোপ হয়। কয় বৎসর হইতে তিনি আর স্বয়ং আরতি করিতেন না ; স্বয়ং উপস্থিত থাকিয়া শিস্যদিগকে আরতির প্রণালী শিখাইতেন-এখন তাহারাও uBuDBDB SS BDBDDBD DBDBDBDDDDBD DBBDDSBBBDBB BDDDB BDYSBDBBD যাহাকে আদেশ করিবেন, সে-ই আরতি করিবে । এমন সময় অজিনাসন হইতে উখিত হইয়া তিনি স্বয়ং মার্জন-চিকুণ দীপাধার তুলিয়া লইলেন। শিষ্যবৰ্গ বিস্মিত হইল। সেই বৃহৎ দীপাধারের ভরে সে হস্ত কম্পিত হইল না । তিনি আরতি করিতে লাগিলেন । কয় বৎসর পরে আবার তঁহাকে আরতি করিতে দেখিয়া জনতা হইতে আনন্দধ্বনি উঠিল।
সে ধ্বনি পুরোহিতের কর্ণে প্রবেশ করিল, কিন্তু তিনি তাহা জানিতে পারিলেন না ; তিনি তন্ময় হইয়া আরতি করিতেছিলেন। আজ কয় দিন হইতে তিনি কেমন অন্যমনস্ক । কেহ লক্ষ্য করিলে দেখিতে পাইত, তাহার নয়নদ্বয় আৰ্দ্ধ। অতি দীর্ঘ আরতি শেষ করিয়া তিনি যখন দীপাধার নামাইয়া রাখিলেন, তখন একটি দীর্ঘশ্বাসে। তঁহার হৃদয়ের সঞ্চিত বেদনারাশি যেন বাহির হইবার চেষ্টা করিল, অৰ্দ্ধশতাব্দীর অভ্যাস-বংশপরম্পরা
গত বন্ধন ত্যাগ করা সহজসাধ্য নহে ।
আরতি শেষ হইয়া গেল।-বিশাল প্রাঙ্গণ পূর্ণ; বিপুল জনতার হ্রাস নাই ; নরনারী বৃদ্ধ পুরোহিতের চরণ খুলি লইবার জন্য অপেক্ষা করিতেছিল। তিনি দেউল হইতে আসিয়া মোহন অতিক্রম করিয়া প্রাঙ্গণে নামিবার সোপানে দাড়াইলেন। তঁহার চন্দ্রকরধৌত দেহ মর্ম্মরগঠিত দেবমূর্ত্তিরই মত প্রতীয়মান হইতে লাগিল। সমাগত নরনারীগণ সাগ্রহে-ভক্তিভরে তাহাকে প্রণাম করিতে লাগিল । তিনি সকলকে আশীর্ব্বাদ করিতে লাগিলেন ।
ক্রমে জনস্রোতঃ আবার রাজপথে প্রবাহিত হইতে লাগিল। প্রাঙ্গণ শূন্য হইতে আরম্ভ হইল। যখন প্রাঙ্গণ হইতে জনস্রোতঃ অপস্থত হইয়া গেল,

		 এই পাতা শেষ সম্পাদিত হয়েছে ১৬:২৯টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

